
Predmet: IZVJEŠTAJ SA PRIJEDLOGOM ZA IZBOR U ZVANJE STRUČNI SARADNIK ZA OBLAST HISTORIJA OSMANSKOG PERIODA (1 izvršilac)


Na temelju člana 29. stav 2 Zakona o naučnoistraživačkoj djelatnosti (Službene novine Kantona Sarajevo br. 26/16), a u vezi s članom 173. Statuta Univerziteta u Sarajevu, shodno članu 93. Statuta Univerziteta u Sarajevu i na osnovu Odluka Vijeća Orijentalnog instituta br. 02-691/18 od 04.12.2018., imenovana je Komisija za izbor u zvanje stručni saradnik za oblast Historija osmanskog perioda (1 izvršilac) sa punim radnim vremenom, u slijedećem sastavu: 

1. Dr. Elma Korić, viši naučni saradnik za oblast „Historija osmanskog perioda“ (Univerzitet u Sarajevu, Orijentalni institut) – predsjednik Komisije
1. Dr. Aladin Husić, viši naučni saradnik za oblast „Osmanska historija“ (Univerzitet u Sarajevu, Orijentalni institut) - član 
1. Dr. Muamer Hodžić, naučni saradnik za oblast „Historija osmanskog perioda“ (Univerzitet u Sarajevu, Orijentalni institut) – član 

Komisija podnosi sljedeći
IZVJEŠTAJ

Univerzitet u Sarajevu raspisao je Ponovni konkurs za izbor asistenata i stručnih saradnika na Univerzitetu u Sarajevu, među kojima za poziciju 10.1.1. Stručni saradnik za oblast Historija osmanskog perioda u Orijentalnom institutu Univerziteta u Sarajevu (1 izvršilac) sa punim radnim vremenom. Konkurs je objavljen u dnevnom listu Avaz i na web stranicama Univerziteta u Sarajevu i Orijentalnog instituta, dana 19.11.2018. godine, te je bio otvoren do 03.12.2018. godine. 

Na osnovu potvrde Sekretarijata Instituta 02-693/18 od 04.12.2018. vidljivo je da su se na Konkurs javila ukupno dva (2) kandidata: Emina Mostić i Mirza Čohadžić. Kandidati su blagovremeno dostavili potpunu dokumentaciju. 
 

Na osnovu uvida u pojedinosti zaprimljenih prijava Komisija je utvrdila sljedeće:

1. Emina Mostić, rođena je 28. 12. 1994. u Visokom, Bosna i Hercegovina. U periodu 2013-2016. pohađala je Odsjek za orijentalnu filologiju, grana Turski jezik i književnost, na Filozofskom fakultetu Univerziteta u Sarajevu i stekla zvanje bachelor turskog jezika i književnosti s prosjekom ocjena 9,85 i ukupno 180 ECTS bodova. Na istom fakultetu i odsjeku završila je i drugi ciklus studija te stekla zvanje magistra turskog jezika i književnosti sa prosjekom ocjena 10,00 te ostvarenih 300 ECTS bodova.
Na prvom ciklusu postigla je izvanredan uspjeh, proglašena najboljim studentom na Filozofskom fakultetu, i nosilac je Zlatne značke UNSA. Na osnovu dostavljenog uvjerenja o prijepisu ocjena s drugog ciklusa studija, s prosjekom 10,00, vidljivo je da je kandidat za dodjelu još jedne Zlatne značke UNSA za akademsku 2017/2018. godinu.
U toku studija učestvovala je na nekoliko lokalnih i međunarodnih konferencija, programa i ljetnih škola.
Od stranih jezika u biografiji navodi da na nivou naprednog stepena poznaje turski i engleski, dok njemački, arapski i perzijski poznaje na početnom nivou. 

2. Mirza Čohadžić, rođen je 31. 01. 1995. u Fojnici, Bosna i Hercegovina. Pohađao je Odsjek za Historiju Fakulteta za književnost Univerziteta u Istanbulu, koji je završio s prosječnom ocjenom 3,52 što odgovara ocjeni 8,8 te ukupno 268 ECTS bodova. Na osnovu privremenog Rješenja Rektorata UNSA, priznato mu je zvanje „bachelor historije“ sa ostvarenih 240 ECTS bodova. 
Što se tiče jezičkih kompetencija, u biografiji navodi da aktivno govori turski i engleski dok njemački, arapski kao i bugarski i albanski jezik, poznaje na početnom nivou.
Učesnik je više lokalnih i međunarodnih konferencija, programa i ljetnih škola.


ZAKLJUČAK

Na temelju naprijed navedenog Komisija cijeni da se radi o izvrsnim kandidatima, koji su ostvarili visoke prosjeke ocjena u toku svoga školovanja. Međutim, kandidatkinja Emina Mostić, kao nosilac Zlatne značke UNSA, te kandidat za dodjelu još jedne Zlatne značke UNSA, naročito se ističe, uzimajući u obzir i to da na osnovu propozicija Konkursa prednost pri odabiru imaju nosioci i kandidati za Zlatnu i Srebrenu značku Univerziteta u Sarajevu. 
Stoga Komisija predlaže Vijeću Instituta da prihvati prijedlog Komisije za izbor kandidatkinje Emine Mostić u zvanje stručni saradnik za oblast Historija osmanskog perioda i Senatu Univerziteta u Sarajevu predloži njen izbor.  


Članovi Komisije:

1. Dr. Elma Korić, viši naučni saradnik za oblast „Historija osmanskog perioda“ (Univerzitet u Sarajevu, Orijentalni institut) – predsjednik Komisije 



2. Dr. Aladin Husić, viši naučni saradnik za oblast „Osmanska historija“ (Univerzitet u Sarajevu, Orijentalni institut) – član




3. Dr. Muamer Hodžić, naučni saradnik za oblast „Historija osmanskog perioda“ (Univerzitet u Sarajevu, Orijentalni institut) – član 






Sarajevo 05.12.2018.	



